
I. DISPOSICIONS XERAIS
PRESIDENCIA DA XUNTA DE GALICIA

LEI 2/2023, do 14 de marzo, pola que se modifica a Lei 3/2014, do 24 de abril,
do Consello Consultivo de Galicia.

Exposicion de motivos

A experiencia estatutaria de funcionamento do Consello Consultivo de Galicia e a evolu-
cion normativa levada a cabo nas distintas administracions publicas aconsellan, por razéns
de eficiencia institucional, a actualizacion de certos aspectos instrumentais referidos ao
réxime xuridico do persoal que integra este érgano consultivo.

Coa finalidade expresada, resulta aconsellable a tramitacion da reforma da lei regula-
dora da citada institucion, a Lei 3/2014, do 24 de abril, do Consello Consultivo de Galicia.

Este texto legal estruturase nun artigo unico e nunha disposicion derradeira.

Esta modificacion introduce cambios na composicion da Seccion de Estudos e Informes
do Consello Consultivo de Galicia, co obxecto singular de recoller as regras aplicables para
a cobertura da ausencia entre as persoas designadas como conselleiras e conselleiros
natos, entre elas as persoas que exerceron a presidencia do Goberno da Xunta de Galicia,
tendo en conta que, na actualidade, ningunha delas forma parte da institucion.

Tamén introduce novidades no ambito da transparencia, como é a necesidade de dar
publicidade dos informes elaborados pola Seccion de Estudos e Informes, que na actuali-
dade non son obxecto de publicacion, coa unica excepcion daqueles casos en que a Admi-
nistracion solicite o seu caracter confidencial ou reservado.

Por outra banda, modificase a normativa para outorgar preferencia ao uso de medios
electrénicos e para prever a posibilidade da comparecencia para formular alegacions a
través da sede electronica, dando un recofiecemento especifico a esta posibilidade que xa
esta prevista na normativa basica e no procedemento administrativo comun e que ademais
constitle, co avance das novas tecnoloxias, un dos medios mais habituais de relacionarse
coa Administracion.

No relativo ao persoal ao servizo do Consello, prevese a posibilidade de aprobar un
sistema transitorio de carreira profesional, cunha prevision similar a establecida para o

+ + +

persoal doutros érganos autonémicos como o Consello de Contas, o Valedor do Pobo ou
o Parlamento de Galicia. Finalmente, compre adaptar a lei as modificaciéns operadas pola
Lei 2/2017, do 8 de febreiro, de medidas fiscais, administrativas e de ordenacion, pola que
se suprime o corpo de letrados do Consello Consultivo, en lifia coa integracién do persoal
funcionario do corpo de letrados do Consello Consultivo de Galicia na escala de letrados
da Xunta de Galicia.

Por todo o exposto, o Parlamento de Galicia aprobou e eu, de conformidade co arti-
go 13.2 do Estatuto de Autonomia de Galicia e co artigo 24 da Lei 1/1983, do 22 de febreiro,
de normas reguladoras da Xunta e da sua Presidencia, promulgo en nome do rei a Lei pola
que se modifica a Lei 3/2014, do 24 de abril, do Consello Consultivo de Galicia.

Artigo unico. Modificacién da Lei 3/2014, do 24 de abril, do Consello Consultivo de
Galicia

A Lei 3/2014, do 24 de abril, do Consello Consultivo de Galicia, queda modificada como
segue:

Un. O numero 1 do artigo 21 queda coa seguinte redaccion:

«1. A Seccion de Estudos e Informes estara composta pola persoa titular da Presiden-
cia do Consello, quen a presidira, por unha conselleira ou conselleiro electivo, que sera
designado/a anualmente polo Pleno por proposta da Presidencia do Consello, e polas con-
selleiras ou conselleiros natos.

No caso de non existiren conselleiras ou conselleiros natos, a Seccion de Estudos e
Informes estara composta pola persoal titular da Presidencia do Consello, que a presidira,
e por duas/dous conselleiras ou conselleiros electivas/os, cuxa designacién a fara anual-
mente o Pleno por proposta da Presidencia do Consello. Se durante o mandato da Seccién
de Estudos e Informes asi constituida se produce un nomeamento de conselleiras ou con-
selleiros natos, pasaran a formar parte dela de xeito automatico, sen que este nomeamento

determine o cesamento dunha conselleira ou conselleiro electivos.

Unha vez finalizado o mandato anual, procederase a renovacién da Seccioén na forma
prevista no paragrafo primeiro deste artigo, no caso de existiren conselleiras ou consellei-

ros natos, e na forma prevista no paragrafo segundo, no caso contrario».

Dous. Engadese un numero 5 ao artigo 21 coa seguinte redaccién:

«5. Os informes publicaranse transcorrido un mes desde a sua aprobacion, agas cando
a Administracién que formule a consulta solicite expresamente que non sexan obxecto de
publicaciony.

Tres. O artigo 26 queda coa seguinte redaccioén:
«Artigo 26. Audiencias

As persoas ou as entidades directamente interesadas nos asuntos motivadores das
consultas poden formular alegaciéns ante o Consello, por acordo deste, adoptado de oficio
ou por peticion daquelas, nos termos previstos na normativa reguladora do procedemento
administrativo comun. O tramite de alegacions verificarase preferentemente a través de
medios electrénicos e, en todo caso, cando se trate de persoas obrigadas a se relacionaren
electronicamente coas administracions publicas».

Catro. O artigo 27 queda coa seguinte redaccion:
«Artigo 27. Medios electrénicos

A comunicacién e a remision de informes, propostas normativas e ditames elaborados
polo Consello Consultivo de Galicia realizaranse a través de medios electrénicos, en cum-
primento das prescricions da Lei 39/2015, do 1 de outubro, do procedemento administra-
tivo comun das administracions publicas; da Lei 40/2015, do 1 de outubro, de réxime xu-
ridico do sector publico; e do Real decreto 203/2021, do 30 de marzo, polo que se aproba
o Regulamento de actuacion e funcionamento do sector publico por medios electronicos,
ademais de cumprir neste caso co obxectivo de minimizar o gasto en papel, impulsar as
novas tecnoloxias e axilizar o funcionamento deste 6rgano».

Cinco. O numero 1 do artigo 30 queda coa seguinte redaccion:
«Artigo 30. Persoal letrado

1. O Consello Consultivo esta asistido por persoal letrado, dependente organica e fun-
cionalmente deste, ao que corresponde, baixo a direccidn e responsabilidade da Presi-
dencia ou das conselleiras e conselleiros, as funcions do estudo dos asuntos sometidos
a consulta do Consello, a preparaciéon e a redaccion dos correspondentes proxectos de
ditames, informes ou propostas e as demais funciéns adecuadas a sua condicion que lle

atribua o Regulamento de organizacién e funcionamento do Consello. O numero de prazas
de persoal letrado determinarase na relacion de postos de traballo».

Seis. Engadese unha disposicion transitoria cuarta, coa seguinte redaccion:

«Disposicion transitoria cuarta. Sistema transitorio de recofiecemento da progresion
na carreira administrativa

En tanto non se implante un sistema de carreira profesional no Consello Consultivo de
Gallicia, establecerase, para todo o persoal que preste servizos no érgano, un sistema tran-
sitorio de recofiecemento de progresién na carreira administrativa que permita ao persoal
progresar de maneira voluntaria e individualizada e que promova a sua actualizacién e o
perfeccionamento da sua cualificacion profesional.

O Consello Consultivo de Galicia establecera os criterios necesarios para a aplicacion
do sistema transitorio previsto nesta disposicion, incluidos, entre outros, o procedemento e
0s requisitos para o acceso ao dito sistema e para o cobramento da retribucién adicional.
Cando se implante o sistema de carreira profesional no Consello Consultivo, terase en
conta o desenvolvemento profesional acadado en aplicacién desta disposiciony».

Disposicion derradeira Unica. Entrada en vigor
Esta lei entrara en vigor aos quince dias da sua publicacion no Diario Oficial de Galicia.

Santiago de Compostela, catorce de marzo de dous mil vinte e tres

Alfonso Rueda Valenzuela
Presidente

